
Агъвали гимназиялда тIо­
битIана Россиялъул гIаммаб лъай 
кьеялъул хIурматияв хIалтIухъан, 
гIемерал соназ районалъул лъай­
кьеялъул управлениялъе нух­
малъи гьабурав мугIалимзабазулги 
мугIалим ШугIайб ХIамзатовасул 
цIар абадияблъун гьаби мурадалда 
тарихалъул кабинеталъе кьеялда 
хурхун, гьев ракIалде щвеялъе рай­
оналъул школлъималазда гьоркьоб 
тарихалъул олимпиада. Гьениб 
гIахьаллъи гьабуна районалъул 
школазул анцIила анлъго команда­
ялъ. 

ШугIайб  ХIамзатовасул  хIа­
къалъулъ гIемерал хинал рагIаби 
абуна Агъвали гимназиялъул 
гIуцIарухъан М-Д.Зубаировас, 
райдаминистрациялъул ишазул 

отделалъул нухмалъулей А. 
Ибрагьимовалъ, лъайкьеялъул 
управлениялъул нухмалъулев М. 
Гьаруновас, Агъвали гимназиялъул 
мугIалимзаби М. ХIайбулаевасгун, 
Лъондода школалъул мугIалим 
А. ГIабдулкаримовалъ,  мугIа­
лим ХI. Халидовалъ, рай­
больницаялъул тохтур Н. Ха­
лидовалъ, Эчеда школалъул 
директор  ХI. ХIусеновас, райад­
министрациялъул отделалъул 

нухмалъулев М. Коратовас.
ШугIайб ХIамзатовасул захI­

маталъулаб нухлул бицана тад­
бир бачарал Агъвали школалъул 
цIалдохъаби Мадина Мусаевалъгун 
Написат Бадрудиновалъ, МухIамад 
ХIайбулаевас ШугIайбие сайгъат 
гьабураб кечI цIалана Фатима 
Дибировалъ ва гьединго хоралда 
кечI ахIана анкьабилеб классалъул 
цIалдохъабаз. 

-Дир талихIлъун ккана рай­
оналъул лъайкьеялъул  тарихалда 
жаниб жиндир кIвар цIикIкIарав 
ва лъик1аб лъалк1 тарав инсан, 

ШугIайб ХIамзатовичгун цадахъ 
хIалтIизе щвей. Гьев вукIана 
гьитIинасул адаб, чIахIиязул хIур­
мат бугев насихIатчилъун.

Дие гIагараблъун лъугьараб 

Агъвали гимназиялъул тарихалъул 
кабинеталъе лъайкьеялъул удаман 
ШугIайб  ХIамзатовичасул  цIар 
кьейги баркулаго, бокьун буго 
гьаризе цIалдохъабазе лъикIаб 
лъай, педколлективалъе  лъаялде 
гъира бугел цIалдохъаби гIе­
мерлъи. Дирго рахъалъ абила, 
гьесул даражаялде яхинчIониги, 
гьесул мисал босунгIаги хIалтIи 
цебехун бачине хIаракат ба­
хъулин дицаян. Баркала гIу­

цIарухъабазе, гIахьалчагIазе гьару­
ла бергьенлъаби,-ян абуна Азмай 
ГIабдулкаримовалъ.

Хадуб байбихьана олимпиа­
даялде-районалъул тарих лъаялъул 
фестивалалде.  Гьеб тIобитIиялъул 
аслияб мурадлъун букIана школ­
лъималазулъ гIагараб ракьалде, 
гьелъул тарихалде, адабияталдегун 
маданияталде рокьи куцай. 

Абизе ккола, цIалдохъабаз 
лъикIал хIасилал рихьизарунин 
абун. 8-9 классазул цIалдохъабазда 
гьоркьоб  тIоцебесеб бакIалде 
ккана  Гьигьалъа Хадижат Гъа­
зиева, кIиабилеб бакI щвана  
Инхокъвариса Саида МухIамад­
саидовалъе ва Агъвалиса Кари­
мухIамад МухIамадовас гIей 
гьабуна лъабабилеб бакIалда. 10-11 
классазул цIалдохъабазда гьоркьоб 
районалъул тарих лъикI лъалеб 
батана ТIиссиахикьа ХIажимурад 
МухIамадовасда, Агъвалиса Рай­
хIанат Бадрудиновалда ва ТIиндиса 
Халилула Гъазиевасда.  

Олимпиадаялъул хIасилал 
рачунаго, лъайкьеялъул управ­
лениялъул х������������������ I����������������� алт�������������� I������������� ухъан Шагьру­
дин АхIмадовас бицана тадбир 
тIобитIизе квербакъарал  гIуцIа­
рухъабазул, гьеб тIобитIизе пи­
кру бижаразул ва абуна, кинабго 
ургъун, цадахъ рекъон гьабураб 
хIалтIул хIасил кколин гьеб тадбир, 
лъималазул лъай борхизабиялъе 
квербакъараб лъаялъул фестиваль. 

ШугIайб ХIамзатовасул яс Са­
ида ХIамзатовалъ гIуцIарухъабазе 
баркалаги загьир абулаго, абу­
на, жиндир инсул хIурматалда 
тIобитIулеб районалъул тарихалъул 
олимпиада сонайил тIобитIизе бу­
гин. Гьелъго кьуна олимпиадаялъул    
гIахьалчагIазегун гIуцIарухъабазе 
ракIалде щвеялъе сайгъаталги, 
гIуцIун букIана къадеквенги.

        Хадижат Залимханова

Программа «150 школа»
Цо сменаялда хIалтIизе рес щвана
Гьал къояз редакциялде вачIун вукIана Хушет росдал ад-

министрациялъул бетIер Окиев Мурад. Агъваливе  щведал, 
киданиги вукIунаро  Мурад редакциялде вачIинчIого, бицу-
на росдал ахIвал-хIалалъул, гIадамазул рукIа-рахъиналъул, 
гIакъуба-захIматалъул.

Гьаб нухалъ  гьоболлъухъе щварав Мурадица кутакалда 
разиго бицана росдал  школалъул мина  къачIаялъул, гIорхъи 
цIунулезул заставаялъул нухмалъулез гьеб ишалъулъ  гьабу-
раб кумекалъул   ва росдал гIадамазе   хIалае рахъине  гьел 
кидаго хIадурал рукIиналъул хIакъалъулъ.

Гъоркьехун бахъулеб буго Мурадица бачIараб Хушет рос-
дал школалъул  директорасул заместитель, районалъул Со-
браниялъул депутат ГIизудин ГъазимухIамадовасул «100 шко-
ла» программаялда рекъон Хушет росдал  гьоркьохъеб школа 
цIигьабун  къачIаялъул хIакъалъулъ  макъала.

«100 школа» программаялда рекъон  араб соналъ Хушет 
ва Хуштада росабалъ школазда гьаруна ремонтал. Исана «150 
школа» программаялда рекъон ремонт унеб буго ТIадгьаквари 
ва Лъондода росабалъ.

«100 школа»  программа­
ялда гьоркьобе ккараб Хушет 
гьоркьохъеб школалда исана  
хIалтIи байбихьана ихдал цу­
дунго.

Школалъул лъабабго корпу­
салъул цояб, цIидасан гIатIид 
гьабун, тIадеги рукъзалги 
ран, къачIан рагIалде бахъана. 
Гьелъул хIасилалда, гьаб зама­
наялъулал тIалабазда рекъараб 
микьго класс-кабинет рагьана. 
Гьенирго руго директорасул за­
местителасул ва медицинаялъ­
ул кабинеталги.

Гьеб хIалтIи школалъул ди­
ректор  Магьди  Закаряевасул  
жигаралдалъун рагIалде бахъи­
набуна. Росдал администраци­
ялъул бетIер  Мурад Окиевгун  
цадахъ гьес Хасавюрт шагьа­
ралдасан Хунзахъеги бачун, 
гьенисан погранотрядалъул 
нухмалъулезул кумекалдалъун 
вертолеталда росулъе щвеза­
буна школалъе къваригIараб 
къайи-къоно:  партаби, бакIал, 
доскаби, учительзабазул каби­
неталъе бакIал, отоплениялъе  
ва медицинаялъул кабинеталъе  
къваригIулеб тIагIел-алат. Гьеб 
гуро аскарияз школалъе гьабу­
леб тIоцебесеб кумек, цебеккун­
ги стройматериалалде гIунтIун 
къайи рехана гьез вертолеталда 
росулъе. Гьеб гуребги, Хушет 
заставаялъул начальник Нико­

лай Быковасул жигаралдалъун 
росулъ бана  футболалъегун  во­
лейболалъе районалда цоялда­
сан лъикIаб площадка. Гьелъие   
къваригIарабщинаб къайиги  
росулъе щвезабуна вертолеталъ. 
Гьединаб бер-балагьи аскария­
зул букIиналъе гIиллалъун кко­
ла росдал жамагIатгун гьезул 
щулияб  хурхен букIин  гуреб­
ги,  росдал гIолохъаби хIадурал 
рукIин гьезие ккаралъуре  куме­
калъе рахъине.

Дагьав цеве Хушетиве щва­
рав Дагъистаналъул гIорхъаби 
цIунулезул командир генерал-
лейтенант Алексей  Буеровас    
рагIи кьуна хадубккунги  шко­
лалъе бажарараб кумек гьабизе.

Гьал къояз школалда  ра­
гIалде рахъана отопление лъе­
ялъул хIалтIабиги. Киналго 
классал, къачIан рахъаралго,  
хьезаруна компьютераздалъ­
ун. Жигараб  ва ракIбацIцIадаб  
хIалтIул хIасиллъун ккана 
цIияб цIалул сон школалда цо  
сменаялда школа хIалтIиялдаса.

КIиго сменалда школа 
хIалтIулеб заманалда, кулабахъ­
ан хьвадулел  кIикъоялда щуго 
цIалдохъан квачараб  хасалил 
къо гьитIинаб заманаялъ,  дар­
саздасан  цереккунго риччазе 
кколаан  рокъоре. 

 

МугIалимзабазулги мугIалим абадиявлъун гьавуна
РакIалдещвей

ГIумруялда жаниб инсанасда чанги батIияб жо дандчIвала: 
ургъел, рохел, унти… Аллагьас нилъее бихьизе хъваралдаса 
ворчIизе рес гьечIо. Гьеб кинабго хIехьезе, хIалбихьизе нилъее 
кьун буго сабру.

ГIадада гурелъул сабру-алжаналъул кIулилан абулеб. Нилъеда 
бихьула, рагIула бицунеб пуланав чиясул сахаватлъиялъул, 
гурхIел-рахIмуялъул. Руго жидер цIар рехсезе бокьуларел иманги, 
яхIги цIикIкIарал чагIи. Сагълъи кьеги гьезие, къабул гьабеги 
гьезул Аллагьасе гIоло гьабулеб садакъа!

РакIалда бачIана Расул ХIамзатовасул «Гьудулзаби цIуне» 
абурабги ХIажи Гъазимирзаевасул «Васасде» гьабурабги кечI. 
Гьеб кIиябго кIечI буго  школалъул   цIалул программаялдаги. 
Дица абила, гьел  кучIдуз гъваридаб лъалкI тола инсанасул ре­
кIелъ. Гьел руго умумузул хъвачIеб къануналъул тIадал ишал, 
балугълъаралдаса къаникье инегIан тIуразе кколел пишаби, 
роценал, ахIи, гьари, дугIа… 

ТIадгьаквариса Абулмуслимов МухIамадзакир лъаларев чи 
къанагIат ватила. Районалъул ва росдал патриот, тIадегIанаб 
категориялъул мугIалим, хъвадарухъан,  спорталъул ветеран, чан­
цIулго районалда  бергьенлъи босараб волейболалъул командаялъул 
капитан. Телефоналъ кIалъан жаваб щвечIого, цIех-рех гьабидал, 
баянлъана  бохдузул кеп гьечIого больницаялда вукIин. Цадахъ 
вугоан дир школалъул гьудул иманалъул ракI цIурав, аваданав 
Гьигьалъа ШамилхIажил ГIабдулкъадир. ГIорхъи букIинчIо гьезул 
рохалие ракIалдаго гьечIого дун ваккидал.

Цониги чияс инкар гьабичIо дие гьеб сапаралда. Лъабнусазарго 
малаикас дугIа гьабулин дуе унтаразухъе зияраталъ аниян абуна  
Хуштада гIурухъ мажгиталъул имам Бадрудиница больницаялде 
гьалмагъзабазухъе ваккизе унев вугин абидал. Жаниве лъугьаян 
абун,  машинадул нуцIа рагьана Багьадуров ХIажимурадица. 
Дун, мурад тIубан  къватIив вачIинегIан, рагьда чIун ватана гьев. 
Гьеб гурищ гIаданлъи, адаб, хIурмат. Баркала иманги яхIги бугел 
гьединал гIолохъабазе. ВукIуна чанги чи моцIаз, соназ унтун 
бусада. КъанагIатги раккуларо  дол цересел гьудулзаби гьесухъе. 
ГIадада гурелъул умумузул аби бугеб: - Гьудул- гьалмагъзаби 
рекIкIал жал ругин, рикIкIине гIемерал, ратизе дагьал. Гьев 
пуланасе Аллагьасул къадар щварабго,  гьезда заман батула гIеде­
гIун кверкьовуде кIанцIизе. 

Хириял диналъул вацал ва яцал, рачIа, чIаго рукIадго, гьабизин 
цоцазул адб-хIурмат. Раккизин  унтаразухъе зияраталъе, гьелъухъ 
кири цIикIкIунги бугелъул. Рехун тезин цо-цояз рекламаялъе  чи 
вихьун,чин бихьун гьабулеб икрам - хъулухъ. 

Гьудулзабазе цо дагьал  кочIол мухъалги сайгъат гьаризин ракI 
бохиялъе.

НуцIа рагьун, жанив дун ваккаравго,
ГIанса кIочон  тарав МухIамадзакир,
Къаде квен рехун тун, къвал дида барав,
ГIабдулкъадир, гьудул, гьарула сахлъи-!

Аллагьасул салам, сабру, иман, яхI,
РекIелъ бессун буго, разиго руго.
Гьанже дун анилан, къасд гьабурабго,
КъвачIа буго кьолеб садакъа бугин.

Диралдаса цIураб таргьаги босун,
Тира-сверун щвана Кьумах- колоде.
-Мун гьаб босизейищ ун вукIарав,-ан,
КIал гьикъун ягъана рокъой хозяйка.

Макъалаялъе ахир лъезе бокьун буго  ХIамзатил Расулил  кочIол гьал 
мухъаздалъун. 

                           ГIадамал, нужеда гьари буго дир,
                Панаяб рекIел цIа цIорозе тоге.
                ЦIуне гьудулзаби, гьел гIемер гьечIо,
                ГIайиб камурав чи кивго вижичIо.
                                                        
                                                      ГIабдула Зубаиров

ЦIуне гьудулзаби…
НасихIат

КIикъого  сон.  Гьеб ккола инсанасул гIумру, 
гIемераб хиса-баси жиндилъ кколеб ригь. Гьеб 
кIикъого соналда жаниб гIасруги хисана, чанги 
рахIат хвараб, цIар лъезе лъалареб заманаги бачIунги, 
нахъ тана, амма гьелгуниял соназ жеги цониги 
дандчIвай ккун букIинчIо рикIкIадаб 1979 соналъ 
Агъвали гьоркьохъеб школа лъугIарал, къисматалъ 
республикаялъул гурелги, улкаялъул рахъ-рахъаздеги 
рикьарал ниж, 10 «А» классалъул выпускниказул. 

Ункъояв Аллагьасул къадаралдалъун гьоркьосанги 

камун, кIигоял сахлъиялда бан рикIкIадал Волгоград 
ва Вологда областаздаса рачIине данде ккечIого, 
ахирги кIикъого сонидасан дандчIванаха ниж, цоял 
анцIабго соналъ цадахъ рукIарал, цо-цоял микьабилеб 
классалдаса данделъарал ниж, батIи-батIиял росабалъа 
данделъарал цIалдохъабазул анцIабилеб класс. Бицун 
хIалкIвеларо гьеб дандчIваялъул асаралъул, бихьарал 
нижер бадисан магIу хуличIев чи хутIун ватиларо. 
БукIана гьеб тIоцебесеб иргаялда, кида-къадги гьадин 
дандчIвазе хъван букIун бугинха абураб пикруялъ 
бачIараб рохалил магIу. Гьенибго жубан букIана, 
Аллагьасул къадаралде щварал классцоял, эбел-
эмен, гьудул-гьалмагъзаби ракIалде щвеялъ тIураб 
рухIелалъул бухIиялъул магIуги.  

Аби буго тIоцебесеб хъухъанчадил гIомо-горо 
лъугьулилан, дицани абилаан тIокIабги тIад калам 
гьечIедухъ анин нижер дандчIвайилан. Нижго реццулеб 
мехги гуро, камун ратиларо гIунгутIабиги, кIикъого 
соналда жаниб чанги хисараб гIумруялъул бицине 
дандчIваялъул цо чанго сагIат гIелищха?! Классцоязул, 
дандчIвай тIобитIизе гьабураб гIуцIалилаб хIалтIи 
букIана киналго рахъалги бокIналги ритIараб. Исана 
тахшагьаралда тIобитIаниги, хаду-хадусел дандчIваял 
щибаб соналъ гIагараб ЦIумада тIобитIизе пикру 
ккана нижер. ЛъагIалида жаниб тIобитIулеб цо данд­
чIваялда гIей гьабизеги нигат гьечIо-щулияб къотIи 
ккана, дуниялги хисулеб жо бугелъул, щивасул рохел-
ургъел гIахьал гьабизе цадахъ. 

Дун, ва дида релълъарал цогидалги,  интер­
наталъулал ругин ратIа гьаричIого, цо хъизаналъул 
лъимал гIадин ниж къабул гьарурал классцоял, баркала 
нужее.  Щивасда батана гIумрудулъ жиндирго бакI, 
тах. КIуди-кIудиял хIакимзабилъун рахъинчIониги, 
БетIергьанас нужее кьураб къисматалда тIанкI 
лъезе течIого, гIаданлъи-гIадатлъи чорхолъ бессун, 
районалъул цIарги, цIваги, байрахъги борхатго 
ккун, имамасул ирс босун, намус-яхI цIунун, гIумру 
цебехун бачана. Щивасул букIана цо щиб бугониги 
пишаялде  цIайи. Амма, цогидазе рихине батиларо 
гьев вецун вицунилан, сундулъго цеве вукIарав 
Гьимерсоса ХIадис МуртазагIалиев  гьаб нухалъги 
цеве ккана: цIунун буго докторасул цIар. Школа - 
меседил медалалда, Москваялда институт - багIараб 
дипломалда лъугIизабуна ХIадисица ва цохIо гьим­
садерил гуребги, районалъулго тарихалда жаниб, 
хасго гIалимзабазул кьерулъ,  толеб буго мустахIикъаб 
лъалкI. ЦохIо гьев рехсеялъе гIиллаги буго ХIадисил 
гьавураб къоги букIин гьал къояз, гьединлъидал гIайиб 
чIвачIого, кинацаго баркун телин гьесдаги. 

ЛъачIого ана заман, амма биххич1о классцоязул 
гьудуллъигун хурхен. Цоцае гьарулел гьара-рахьиял, 
цоцае рикьулел балъголъаби, кьолел сайгъатал-ахир-
авал букIинчIо нижер рохалил гIорхъое. Аллагьас 
гьедин рохалие гурони дандчIвазе хъван батугеги 
нилъее ва киназего, дир хириял вацалгун яцал, дир 
классцоял.

РагIул устар дунго гьечIониги, дир гьариялда 

рекъон росуцояв МухIамадхIабиб СагIадуевас нилъее 
сайгъат гьабун хъвараб кочIодалъун ахир лъун тела 
гьитIинабго макъалаялъе.  

Цадахъ цIаларазул силсилат рикIкIун 
Жакъа хал гьабидал, гьадин батана, 
БитIараб бицани, хIал хисун лъугьун, 
Кколареб рахъалде унев ватана.
  

       

Гьанже гIенекке нуж, дир къокъацоял ,
Цо-цо ккун аразул цIарал рехсезин:
Ахират лъикIаб кьун, рохун ратаял,
Ана барзахалде бакIал къачIазе.
  

       Ана Мухтарпаша гIедегIун унеб
ГIандигIурул лъеца гIажал тIаде щун,
Шамилги къокъана гьесдаго хадув
Балагьун, аскIоб чIун, гьалмагълъиги тун.
 

       Тана гьаб дуниял цоги гьудулас,
 Цоги чирахъ свана нилъ унеб нухда. 
ГIемерал хивалал хадур тана гьес...
СагIит, тIаса лъугьа, регIичIо гьезда.

 Гьунарал гIемерал, гIадлу битIарал,
 БатIияб букIана гьезул балагьи.
 Бичас рачун ана, тIагIана къоял,
Къадар тIаде щведал, щибха гьабилеб?
 

        Гьарула, БетIергьан, Мун гурхIа гьезда
Гьезул гъалатIалги тIаса лъугьун те.
Тана гьез дуниял, рихьичIо жакъа.
ЖужахI хIарам гьабе, гьарула Дуда.
 

        Гьединго рихьичIо рачIизе кIвечIел
ГIахьвалав Шагьрудин Изано росу.
ЯчIинчIо АхIсарат сахлъи гьечIого,
Щибилеб нилъеца, хIукму Бичасул.
 

       Гьай-гьай, гьудулзаби, чIахъаги чилъи,
Чанги магIарулас гIодоб рехараб
ЧIахъаги Дагъистан-цIумазул ватIан!
ЧIахъаги ракьцоял-цадахъ цIаларал!
  

        ЦIарал рехселаро, гIела росаби,
Рицила нужее, гIинтIамун чIани.
Изано, Гьаквари ва Гъодобери,
РукIана лъандалги лебалал васал
  

        Гьанир гьигьалъалгун агъвалиселги,
ГъачIилъа, Сасикьа, Хушдадисанги.
Инхокъвариселгун гьимсалги гьенир,
ГьигьалъгIурухъалгун тIиндал ва гIандал.
  

       ГIаданлъи букIана, вацлъи цIунана,
ЦIаруй хъвалел гьечIо гьал мухъал дица.
ЦIумазул ракьалда рокьи бикьана,
Каспий ралъадалда ургъел чучана
  

       КIикъого сон ана нилъер гIумрудул 
ГIолиллъи нахъе тун, нилъ аралдасан.
Ихдалил берцинлъи, берцинал тIугьдул...
ТIубанго тIабигIат хисаралдасан. 

МухIамад ИзрагIилов, ЦIияб Сасикь росу

Классцоязул биххи гьечIеб гьудуллъи
 ДандчIвай

Гьеб гуребги, исана школалда лъуна спутникаялъулаб  бу­
хьен. Цо компьютер хIалтIизабулеб бугониги, гIезегIанго бигьалъи 
щвана гьеб рахъалъанги. Къокъго абуни, тIубараб росдалго хи­
сана   школалдехун букIараб лъикIаб гуреб бербалагьи. Росдал 
жамагIаталъ, цIалдохъабаз, улбуз ва школалъул коллективалъ 
ракI-ракIалъулаб баркала загьир гьабулеб буго нижер къварилъи 
бичIчIун, школа цIигьабиялъулъ кумек- квербакъи  кидаго гьабу­
лел  районалъул  нухмалъиялъе, аскаризул нухмалъулезе, школа 
цIигьабиялъе нухмалъи гьабурав ХIабиб ГьитIинмухIамадовасе ва  
гьениб  ракIбацIцIадаб хIалтIи гьабурав Шагьрурамазан Закарья­
евасе. 

Гьабизе хIалтIи росулъ жегиги гIемераб буго. ХIажат буго  
лъималазул ах, школалъул цогидабги корпус къачIазе, школалда  
интернат рагьизе,  бухьен ва спортивияб комплекс.

Божи  буго районалъул нухмалъиялъ  гьеб рахъалъги нижее ба­
жарараб кумек гьабилин.

 
                                              ГIизудин ГъазимухIамадов

Программа «150 школа»
Цо сменаялда хIалтIизе рес щвана

Динияб бокIон

ТIадегIанав Аллагьасдаса хадув, халкъалъе би­
щунго вокьизе мустахIикъав вуго хирияв МухIаммад 
Авараг  (с.гI.в.). Халкъалъе чи вокьула гьесул гьунарги 
берцинаб тIабигIатги бихьун. Нилъер хирияв Авараг 
(����������������������������������������������������с.г�������������������������������������������������I.в.) киналго берцинал тIабигIатаздалъун машгьур­
лъана, цониги тIабигIаталъулъ гьесде вахарав чи дуня­
лалдаги вижичIо. Гьеб рахъалъ дунялалда МухIаммад 
АвараггIан  (с.гI.в.) вокьизе  мустахIикъав чи цониги 
гьечIо, гьев ккола тIадегIанав Аллагьас  (гI.в.),  гьесул 
малаикзабазгун аварагзабаз, бусурман халкъалъ кIодо 
гьавурав ва бижанщинаб жоялдаса Аллагьас (гI.в.) 
хира гьавурав инсан. Гьединлъидал жив рахIматлъун 
витIарав хирияв МухIаммад Авараг  (с.гI.в.)  вокьизе  
тIадаб буго  Аллагь (гI.в.) тун нахъиябщиналдаса.

Авараг  (с.гI.в.) кIодо гьавун, тIадегIанав Аллагьас 
(гI.в.) Къуръаналда абулеб буго: «Дица дур рехсей ва 
даража-макъан тIадегIан гьабуна»,-ян.

Бусурбабаз как ахIулелъул ва балелъул, руз­
ман къоялъ хутIбагун вагIза гьабулелъул, дугIа- 
алхIамалъулъ ва  шагьадат  битIулелъул хирияв  Ава­
рагасул  (с.гI.в.)  цIар рехсола. Ахираталдаги гьесие 
киналго гIадамазги, жиназги, малаикзабазги рецц гьа­
булеб даража-макъам кьезе буго. Гьелъул хIакъалъулъ 
ТIадегIанав Аллагьас абулеб буго: «ТIадегIанав  Ал­
лагьас (гI.в.) мун вахинавизе вуго  тIолго гIаламалъ дуе 
рецц гьабулеб макъамалде (даражаялде). Гьединаб тIа­
дегIанлъи Аллагьас (гI.в.), хирияв Аварагасе (с.гI.в.)  
кьун буго дунялалдаги ахираталдаги. 

Аллагьас (гI.в.) гьев жиндиего вокьи халкъалда 
загьир гьабуна лъиего кьечIеб мигIражги, лъиего 
гьабичIеб  тIадегIанаб гьоболлъиги рагIизабун. Гьениб 
ТIадегIанав  Аллагьас (гI.в.) гьесие «ХIабибуллагь» 
(Аллагьасул (гI.в.) вокьулев) абун цIарги кьуна. 
Гьелъие гIололъун живго хирияв Аварагасги  (с.гI.в.)  
абулаан:

«Нужее Аллагь (гI.в.) вокьа. Гьес нуж нигIма­
таздалъун хьихьулел ругелъул, нужее дунги вокьа, 
Аллагьасе (гI.в.) дун вокьулев вугелъул, нужее дир 
рукъалъул агьлуги рокьа-дие  гьел рокьулел ругелъул»,-
абун (Тирмизи).

Хирияв Аварагасе (с.гI.в.) жиндирго уммат 
цIакъ кутакалда бокьиялъ, Аллагьасул гьеб къотIуе 
данде гьес гьадинаб жаваб гьабуна: «Гьедин батани, 
дунги разилъизе гьечIо дир умматалъул цониги чи 
жужахIалдаги вукIаго»,-абун. ТIадегIанав Аллагьасе 
(гI.в.), тIолабго гIаламалда жанив Аварагасдаса 
цIикIкIун вокьулев чи гьечIо. Аллагьасе (гI.в.) бищун 
вокьулев чи халкъалъеги бищун вокьула. Муслимица 
бицараб кьучIаб хIадисалда абулеб буго: «ХIакълъунго, 
Аллагьасе (гI.в.) цо лагъ вокьараб мехалъ, гьес Жиб­
риласда ахIула жиндие пуланав чи  вокьанин, дуеги 
гьев вокьайин абун. Цинги гьев Жибрииласе вокьула ва  
гьес зобалазде ахIун абула: «ХIакълъунго, Аллагьасе 
(гI.в.) пуланав чи вокьана, нужееги гьев вокьа»,-абун. 
Гьеб мехалъ гьев зобалазул агьлуялъеги  вокьула, 
ракьалъул агьлуялъеги къабуллъула»,-абун.

Гьаб хIадисалъ бичIчIизабулеб буго зоб-ракьалда, 
тIолго гIаламалда МухIаммад Аварагасдаса  (с.гI.в.) 
вокьизеги хиралъизеги мустахIикъав чи гьечIолъи.

Салат-салам лъеяв Аллагьасул (гI.в.)   РасулгIан 
вокьизе мустахIикъав чи дунялалда цонигияв гьечIо, 
щайин абуни, гьев гIадин Аллагь (гI.в.) вокьулев чи 
щивниги вукIинчIелъул.

Гьесие  Абубакар АсхIаб гIемер вокьулев вихьун, 
гIадамазда кколаан гьев Аварагасул  (�������������������с.г����������������I.в.)  халил ву­
гилан. Гьеб мехалъ хирияс бичIчIизабуна жиндир ха­
лил цо вати ТIадав Аллагь гурого-гьечIолъи. Бухарияс 
ГIабдуллагь бину Гьишамидасан бицараб  хIадисалда 
абулеб буго: «Ниж цо нухалъ  Аварагасде (с.гI.в.) 
цадахъ рукIана, гьес Аллагь (гI.в.) разилъаяв ГIумур-
асхIабасул квер куна, цинги ГIумур-асхIабас абуна: 
«Я Аллагьасул (гI.в.) Расул  (с.гI.в.)   мун дие кинабго 
жоялдаса вокьула, цохIо дир черхалдаса хутIун»,-абун. 
Аварагас (с.гI.в.)  гьеб мехалъ абуна: «Гуро, ГIумар! 
Дир  черх (рухI) жиндир ихтиялда бугев АллахIасгIаги 
(гI.в.) мун тIадегIанаб   даражаялде вахунаро, дуе дун 
дурго черхалдасагицин цIикIкIун вокьичIони»,-абун. 
Цинги Аллагь (гI.в.) разилъаяв ГIумарица абуна: 
«Гьанжейин абуни, АллахIасгIаги (гI.в.) дие мун дирго 
черхалдасагицин цIикIкIун вокьулилан»,-абун. Гьеб 
мехалъ  Аварагас (с.гI.в.)   абуна:

«Гьанже бегьана, я ГIумар»,-абун. МухIканлъана 
дур иман ва щвана шаргIалъ тIалаб гьабулеб дара­
жаялде. Нилъер иман камиллъизе бокьани нилъерго 
нафсалдасаги цIикIкIун нилъее хирияв Авараг (с.гI.в.)    
вокьизе ккола.

Киналго исламиял гIалимзабазе, хасго АсхIабул 
кирамазе (гI.в.) кутакалда вокьулевги хириявги ву­
кIана хирияв Авараг (с.гI.в.). Хасго  гьев цIакъ во­
кьулаан Абу-Бакр (р.гI.) асхIабасе, жив кивехун ву­
ссаниги гьесда хирияв Аварагасул (с.гI.в.)   нуранияб 
гьумералъул сурат цебе чIолеб букIанила. Бусурманаб 
умматалда жаниб цогидаздаса бищунго Авараг (с.гI.в.)   
лъалел гьесулго асхIабзаби рукIана. Гьезда гьоркьовги 
гьев Аллагь (гI.в.) разилъаяв Абу-бакр асхIабасда 
бищун лъикI лъалев вукIана. Гьесие МухIаммад Ава­
раг  (с.гI.в.)   вокьулевги вукIана. Абу-бакр асхIабас 
хирияв Аварагасе (с.гI.в.)    жиндирго черхги, агьлуги, 
боцIиги къурбан гьабун букIана. Хираалъул нохъодаги 

гьижриялъул сапаралдаги хирияв цIунун, гьесие 
гIоло жиндирго рухI кьезе хIадурав вукIараблъи тIа­
хьаз мухIканго бицуна. Исламалъул байбихьуда халкъ 
исламалде ахIизе рахъараб мехалъ, мушрикунал 
гьел чIвазе, рухизе тIаде рортана, Абу-бакр гIемер 
вухиялъул кутакалъ тIубараб къоялъ лъавуде ва­
чIинчIо. Киназго абулеб букIана гьев чIаго хутIиялда 
щаклъи бугилан. Къасиялде лъавуде вачIараб Абу-
бакр асхIабас Аллагьасул (гI.в.) Расуласул щиб хIал 
бугебилан гьикъана.

Аллагь (гI.в.) разилъаяй Умму Паммарат, УхIу­
далъул къоялъ мушрикуназ Авараг (с.гI.в.)  сверун 
ккураб мехалъ, Хириявги цIунун, капурзаби нахъе 
инегIан ягъана. Хирияв Аварагас (�������������������� с.г����������������� I.в.) абуна: «Ки­
наб рахъалдехун жив валагьаниги, живги цIунун ягъ­
улей йихьулаанин жинда Умму Паммаратилан». Гьеб 
къоялъ, хочолниги хвалчадулги анцIила кIиго  ругъун 
щвана гьелда. �����������������������������������       Капурзабазул гьужум хирияв Авара­
гасде (с.гI.в.)   тIаде  бачIунеб бихьидал, рагъухъабазе 
лъимги босун уней гьей, �������������������������������Авараг (с.���������������������гI.в.)  цIунизе хвал­
ченги босун йортана.

УхIудалъул гъазаваталда Бану Динар тухумалъул 
цо чIужугIадан ячIана чIваразухъ балагьизе. Гьелда 
бицана гьеб гъазаваталда гьелъул эменги, вацги, росги, 
васги чIванилан. Гьелъ гьикъана: «Авараг (с.гI.в.)    кин 
вугевилан? Гьелда абуна Аллагьасул (гI.в.) Расуласе 
(с.гI.в.)   къварилъи гьечIилан. Гьелъ абуна жинда гьев 
вихьизавеян. Гьев вихьун хадув гьелъ абуна: «Мун  
чIаго хутIаралдаса хадуб кинабго балагь бигьаяб буги­
лан».

УхIудалъул къоялъ Авараг (с.гI.в.) цIунулаго 
Аллагь (гI.в.) разилъаяв ТIалхIатида лъабкъоялда 
анцIгоялдасаги  цIикIкIараб ругъун щвана. Аллагь 
(���������������������������������������������������     гI.в.����������������������������������������������     ) разилъаяв Абудажанат чIана УхIудалъул гъаза­
ваталда Аллагьасул (гI.в.) Расуласде (с.гI.в.)  тIадеги 
къулун, капурзабазул  чIораздаса гьевги цIунун. Гьезул 
чIорал Абудажанатил мугъалда къалел  рукIана. 

Аллагь (гI.в.)  жинда  разилъаяв АбугIубайдат иб­
нул ЖаррахIица жиндирго эмен чIвана  Аварагасде 
(с.гI.в.) хьандон  гурони чIоларого вукIун..

Аллагь (гI.в.) разилъаяв ГIалиасхIаб, капурзабаз 
Авараг (с.г��������������������������������������������I.в.)    гьесул рукъ сверун ккун букIин лъа­
лаго, Аварагасул бусада  (���������������������������������с.г������������������������������I.в.)   вегун чIана   капурза­
базда Авараг (с.гI.в.)  гьенив  вугин  ккезелъун. 

ГIалиасхIаб вокьулев вукIин хирияв Аварагас 
(с.гI.в.)  загьир гьабуна Хайбаралъул къоялъги. Хай­
баралъул хъала бахъизе кIоларого бусурбабаз гIемерал 
къоял рана.  Хирияв Аварагас (с.гI.в.)   абуна метер 
жинца  байрахъ кьезе бугин  жиндие Аллагьги (гI.в.) 
гьесул Расул (с.гI.в.)   вокьулев, Аллагьасеги (гI.в.) 
гьесул Расуласеги (����������������������������������     с.г�������������������������������     I.в.)   живги вокьулев чиясухъ­
еян. Киналниги асхIабзаби рогьинегIан    пикрабалъ  
рукIанила лъихъедай Аллагьасул (гI.в.) Расулас (с.гI.в.)   
байрахъ кьелаян. Радалиса Аварагас (с.г��������������   I.в.)   гьикъ­
анила  ГIали кив вугевилан. Гьесул берал унтун ру­
гилан абидал,гьес  гьев жиндихъего ах1анила. Хири­
яс (с.гI.в.)   гьесул беразда хIацIуги баханила, гьелги 
сахлъанила, гьесухъе байрахъги кьунила. Гьеб къоялъ 
Хайбаралъул хъалаги бахъанила.

Жиндие Авараг (с.гI.в.)    вокьи ккола тIадегIанав 
Аллагь (гI.в.) вокьиялде инсан вачунеб жо, Авараг 
(с.гI.в.)   вокьиги тIадегIанав Аллагь (гI.в.) вокьи ккола. 
Аллагь (жж) вокьиги Авараг (���������������������������с.г������������������������I.в.)   вокьиги  ц������оцада­
са батIа тIезе рес гьечIеб хIакъикъат буго. 

Аллагь (гI.в.)  разилъаяв Имам Гъазалияс абулеб 
буго: «ТIолабго уммат тIад рекъанила ТIадегIанав 
Аллагьги (гI.в.), гьесул Расулги (с.г������������������   I.в.��������������   )  ����������� рокьи пари­
заяб, тIадаб жо букIиналда. «ЖамигIул гIулум валь 
хIикам» абураб тIехьалдаги хъвалеб буго: «Муъминчи 
муъминчилъун вукIунаро, гьес ����������������������кинабго халкъ бокьиял­
даса Авараг (с.гI.в.)    вокьи цебе ккезабичIони.

Ибну Ражабица «ФатхIул аль-Бари» тIехьалда 
хъвалеб буго: «Авараг (с.гI.в.)   вокьи цебе ккезаби­
зе тIалъула жиндирго  напс, лъимал, гIагарал, агь­
лу, боцIи, рукъзал рокьиялдасагицин. Рокьиги 
гьесда нахърилълъиналдалъун камиллъула, гьевги ки­
наздасаго цеве ккезавизе ккола»,-ян.

Аллагь (гI.в.) разилъаяв МухIаммад Бусуриясул 
«Аминтаза» абураб Авараг (с.г�������������������������I.в.) веццун гьабураб на­
змуялда бихьулеб буго гьесул Аварагасдехун букIараб 
гIажаибаб рокьи. Хирияв Авараг (����������������������с.г�������������������I.в.) вокьун гьару­
рал пасихIал назмаби, туркаби, къасидатал гIемер руго 
нилъее нахъе тун ШугIайб Афандияс (къ.с.), Инхоса 
ГIалихIажияс, ЧIикIаса СагIид Афандияс ва гIемерал 
цогидазги.

ГьедигIан нилъер ургъелги цIикIкIарав, нилъедаги 
гурхIулев Хирияв Авараг (с.гI.в.) вокьичIони, нилъ 
гIакъилал гIадамал рукIунаро. Нилъ нилъедасаги жин­
дие цIикIкIун рокьулев МухIаммад Авараг (с.гI.в.) 
нилъееги нилъерго черхалдасаги цIикIкIун вокьизе 
ккола. 

Бищунго Хириясдехун (с.гI.в.) рокьи цIикIкIи­
набулел сабабаздасан ккола-камилав муршид кквей, 
гьев унго-унгояб куцалъ вокьи, гьесдехун камилаб 
истикъад букIин. Гьединав муршидас ракI бацIцIад 
гьабула квешал-хасиятаздаса, гьесие Аллагьги Ава­
рагги вокьула.

   
    МухIамад ГIабдурахIманов, Агъвали росу

Хирияв Авараг (с.гI.в.) нилъерго напсалдаса вокьи

№    
п/п Фамилия Имя Отчество
1                   2                  3                           4
1 Абдулаев Абдула Магомедсаидович
2 Абдулатипов Магомедзагир Шихабудинович
3 Абдулжабаров Гаджимурад Магомедович

4 Абдулкадыров Абдулкадыр Гусарович

5 Абдулмуслимов Аюб Магомедович

6 Абдулмуталимов Асланбек Магомедович

7 Абдулхаков Махмуд Каимович

8 Абдуразаков Мамадибир Патахович
9 Алиев Магомед Абдусаламович
10 Алиев Нуцалхан Хабибович
11 Амирханов Магомедали Муртазалиевич
12 Ахмадулаев Магомед Гамзатович
13 Ахмедов Муртазали Алидибирович
14 Ахмедов Шамиль Ахмедович
15 Ахмедов Сапиюла Асхабалиевич
16 Гаджиев Магомед Ибрагимович
17 Гаджиев Далгат Сиражудинович
18 Гаджиев Абубакар Сайгидахмедович

19 Гаджимагомедов Заур Магомедович

20 Гаирбеков Магомед Магомедрасулович

21 Гасанов Абдула Мутаевич

22 Закрьяев Магди Курбанович

23 Курбанов Магомедсалих Гаджимагомедович

24 Магомедгазов Ахмед Тагирович

25 Магомедов Магомед Ахмедович

26 Магомедов Магомед Сайпулаевич

27 Магомедов Шамиль Ахмедович

28 Магомедов Магомедбег Сажидович

29 Магомедов Ахмед Сайпулаевич

30 Магомедов Магомед Курбаналиевич

31 Магомедов Магомед Абдулмажидович

32 Магомедов Магомед Абдулмуслимович

33 Магомедов Магомед Закарьяевич

34 Магомедов Абдурахман Абдулаевич

35 Магомедов Абдурахман Магомедович

36 Магомедов Алиасхаб Магомедович

37 Магомедов Магомед Магомедович

38 Магомедов Саидахмед Саитбегович

39 Махаев Курамагомед Маирбегович

40 Муртазалиев Рустам Алибегович

41 Мусаев Магомедрасул Ахмедович

42 Набиев Артур Алиевич

43 Омаров Багавдин Магомедович

44 Османов Магомед Джабраилович

45 Саадулаев Гаирбег Дибирович

46 Саидов Магомедарип Курамагомедович

47 Сайпудинов Юнус Баширович

48 Убайдулаев Ильяс Ахмедович

49 Усманов Омар Мусадибирович

50 Хайрудинов Хасай Магомедович
51 Тажибов Тагир Магомедович

52 Гаджиев Шамиль Джаватханович

53 Алиев Шамиль Шапигаджиевич 

Cписок 
кандидатов в присяжные заседатели 

для обеспечения деятельности Верховного 
суда  РД  по МО «Цумадинский  район» 

1 декабралда Агъвалиб гимназиялда тIоритIизе руго шахматал 
хIаялъул рахъалъ 
бихьиназда гьор­
кьор районалъул 
къецал.

Къецазда гIа­
хьаллъизе бегьула 
анцIила микьго со­
нил гIумруялдаса 
тIаде арал.

Къецазул бай­
бихьи радал сагIат 
анцIго тIубайдал.

Шахматал
Районалъул къецал

 Колонка  прокурора 

Военный комиссариат

 ММА

«ЦIумадисезул гьаракь» газеталъул редакци­
ялъул хIалтIухъабаз гъваридаб пашманлъи загьир 
гьабун зигара балеб буго газеталъул  цевегосев гьудул  
Хуштада росулъа 

                        Абакаров МухIамад 
Аллагьасул къадаралде щвеялда бан гьесул хъи­

зан-лъималазда, гIагарлъиялда ва школалъул  коллек­
тивалда. Хварасул рухI иманалда бахъун батаги. Нахъ 
ругезе иманияб сабруги кьеги.

Отбор кандидатур, 
поступающих на  военную службу по контракту

В последнее время  проводятся мероприятия по техническому ос­
нащению и перевооружению Армии и Флота. Эта работа требует допол­
нительного привлечения квалифицированных специалистов на военную 
службу по контракту. На военную службу по контракту принимаются 
граждане, не прошедшие военную службу по призыву, имеющие высшее,   
и среднее специальное образование.

Отбор кандидатов 
для обучения в учебных заведениях  министерства обороны РФ

Военный комиссариат района проводит предварительный отбор кан­
дидатов из числа граждан прошедших и не прошедших военную службу, 
в соответствии с «Порядком и условиями приема в образовательные ор­
ганизации высшего образования, находящиеся в ведении Министерства 
обороны РФ».

Так же военный комиссариат района осуществляет предварительный 
отбор кандидатов для поступления в образовательные организации выс­
шего профессионального образования внутренних войск МВД РФ.

Отбор и направление граждан, 
подлежащих призыву на военную службу, 

на подготовку по  военно-учетным  специальностям в ДОСААФ 
Военный комиссариат района проводит отбор и направление граждан, 

подлежащих призыву на военную службу, на подготовку по военно-учет­
ным специальностям солдат, матросов, сержантов и старшин в Общерос­
сийскую общественно-государственную организацию ДОСААФ.

Перед направлением гражданина на обучение проводится медицин­
ское освидетельствование врачами нештатной постоянно действующей 
военно-врачебной комиссии.

Компенсация расходов, понесенных гражданином в связи с подготов­
кой по военно-учетным специальностям,  обеспечивается согласно законо­
дательству РФ и Министерства обороны РФ.

Призыв граждан  на действительную военную службу
На основании приказа военного комиссара района на территории рай­

она с 1 октября по 31 декабря 2019 года проводится призыв граждан на 
действительную военную службу в ВС РФ.  

Согласно наряду военного комиссариата Республики Дагестан, на 
осенний призыв 2019 года для  нашего района определено 40 человек, из 
которых на сегодняшний день в войска направлены 14 призывников.

Главная проблема с которой сталкивается военный комиссариат рай­
она-это  нахождение большинства граждан призывного возраста за преде­
лами района. В связи с этим  встречаются трудности  вручения повесток 
о явке на призывную комиссию. С начала призыва  райвоенкоматом на­
правлено в отдел МВД России по району около 80 запросов в отношении 
граждан, вручение повесток которым не представилось возможным. 

Первоначальная постановка граждан на воинский учет  
Военным комиссариатом района осуществляется первоначальная по­

становка граждан (юношей) 2003 года рождения на воинский учет.  Дан­
ную работу осуществляем во взаимодействии с сельскими поселениями и 
управлением образования района.Однако,на сегодняшний день    админи­
страции сельских поселенй «сельсовет Гигатлинский», «сельсовет Ниж­
нехваршининский»,  «сельсовет Цумадинский», «село Метрада»,  «село 
Саситли»,  «село Тисси» и  школы сел Тлондода, Нижее Гаквари, Эчеда, 
Тисси и Кеди  не представили списки  юношей для постановки на воин­
ский учет. 

Патриотическое воспитание молодежи
Военный комиссариат проводит большую работу по подготовке до­

призывной молодежи, пропаганде военной службы, а также патриотиче­
скому воспитанию молодежи. 

В районе создан районный штаб Всероссийского детско-юношеского 
военно-патриотического  движения «ЮНАРМИЯ». Совместно с  управле­
нием образования на базе образовательных учреждений района созданы 
ячейки юноармейцев, проведены мероприятия патриотического характера 
с участием ветеранов ВС, представителей обществнности, сотрудников 
отдела МВД  по району и работников  военного комиссариата района. 

Дополнительную информацию можно получить по телефону 887(273) 
2-52-84.                                  

                                               Хабиб Хабибов, военный комиссар                                                             

Призыв «Осень-2019» 

В таком случае, ознакомиться с материалами соответствующей про­
верки может представитель по доверенности. Порядок ознакомления с 
документами и материалами, касающимися рассмотрения обращения, 
регламентирован п.4.15 Инструкции о порядке рассмотрения обращений 
и приема граждан в органах прокуратуры Российской Федерации, ут­
вержденной приказом Генерального прокурора Российской Федерации от 
30.01.2013 № 45. 

Для предоставления такой возможности заявителю в случае, если за­
трагиваются его права и свободы (либо его представителю) необходимо 
обратиться в орган прокуратуры с заявлением. Решение об ознакомлении 
гражданина с материалами проверки либо мотивированное решение об 
отказе в ознакомлении с материалами проверки принимается в десятид­
невный срок со дня подачи такого обращения и осуществляется по ре­
шению прокурора, в производстве которого находятся соответствующие 
материалы, либо вышестоящего прокурора.

                                                Ильяс Вакилов, прокурор района       

  Как ознакомиться с материалами проверки 
по обращению при отсутствии возможности 

лично прибыть в прокуратуру

Подписка-2020
ХIурматиял районцоял!

Унеб буго 2020 соналъе «ЦIумадисезул гьаракь» 
газеталъе подписка.
Гъорлъан канлъи бихьулеб бахьинал гьурмаздасан,
ЦIияб хабар халкъалъухъ хехго кьолеб казият.
Халкъалъул гIумруялъул, гIадатал, гIамалазул
ГIадамазе бицунеб «ЦIумадисезул гьаракь».
Гъурщазда  барахщичIого, хъвай ва цIале районалъул 

басма.
  Газеталъул индекс: 51377 (бащдаб лъагIалие),  

63302 (лъагIалие). 
 Газеталъул багьа:  бащдаб лъагIалие - 252 гъурущ, 

лъагIалие-504 гъурущ.

Дагьаб цебе Бахрейналда 
тIобитIана ММАлъул рахъалъ ду­
нялалъул чемпионат. Исанасеб 
чемпионат букIана спорталъул 
гьеб  тайпаялъул тарихалда бищун 
кIудияблъун. Гьенир гIахьаллъана 
дунялалъул 76 пачалихъалдаса щу­
нусгоялде гIунтIун гугарухъан.

Россиялъул командаялда 
гъоркь гугарулел рукIарал дагъис­
таниязул  щугояв вахъана дуняла-
лъул чемпионлъун. Гьезда гьоркьов 
вуго 65 кг. цIайиялда  цеве вахъа­
рав нилъер ракьцояв, КIванадаса 
АхIмад ГъазимухIамадов.

Баркула АхIмадида бергьен­
лъи, гьарула хадубккунги лъикIал 
хIасилал.

Гьал къояз нилъедаса ватIалъана лъикIав инсан, 
жамгIияв хIаракатчи, гIемерал соназ Хуштада росдал 
школалда хIалтIарав 

                        Абакаров МухIамад. 
Хуштада росдал гьоркьохъеб школалъул коллек­

тивалъ гъваридаб пашманлъиялъул зигара балеб буго 
гьесул хъизан-лъималазда ва  тIолабго гIагарлъиялда.

Аллагьас иманалда тIовитIун ватаги гьев ва ахират 
лъикIаб кьун вохизавеги.

Гьаб сураталда нужеда рихьулел силдадерил гIолохъаби 
ккола гьал къояз Хасавюрталда тIобитIараб таиландалъул 
боксалъул рахъалъ Дагъистаналъул къецазулъ жиде-жидер 
цIайиялда чемпионаллъун рахъарал ХIайдарбег МухIамадов 
(57кг.),  МухIамад Расулов (63,5кг.), МухIамад Сайпудинов 
(67кг.),   МухIамад Завурбеков (71кг.) ва Абубакар Набиев (75кг.). 
      Баркула  гIолохъабазда  ва гьезул  тренер  МухIамад  ГIумаровасда 
щварал бергьенлъаби, гьарула гьезие хадубккунги спорталъулъ 
лъикIал хIасилал.

                                     МухIамад ТIалхIатов, Силди росу

Арал гIодоркъояз Агъвалир тIоритIана хъулухъ 
тIубалаго хварал  полициялъул хIалтIухъаби ракIалде 
щвеялъе эркенаб гугариялъул рахъалъ рагьарал 
къецал. Гьениб гIахьаллъи гьабуна республикаялъул 
шагьараздасагун районаздаса 148 гIолилав речIчIу­
хъанас. 

Жиде-жидер цIайиялда чемпионаллъун ва призе­
раллъун рахъана:

2005 соналъ гьаруразда гьоркьор:
32 кг. 1.И. МухIамадов (МахIачхъала), 2. Г1. Ра­

сулов (ЦIумада), 3. А. ГIусманов (МахIачхъала), ГI. 
МухIамадов (ЦIумада). 

35кг. 1.М МухIамадов, 2. Д. Аслудинов,  3. ХI. 
Бадрудинов,  М. ГIабдулхIакъов (кIиявго цIумадисев). 

38 кг.  1.ГI. ГIисакъов (ГIахьвахъ),  2. Р.  Раджабов  
(Болъихъ), 3. Ш. Камилов  Р. Мурадов (кIиявго цIу­
мадисев).

41кг.  1.М.ГIалибахIарчиев (ЦIумада),  2. М. ГIа­
лиев (ГIахьвахъ);  3. Ш. Мусаев,  Р. ТIалхIатов (кIиявго 
цIумадисев).

44 кг.  1.Ж. Къадилов  (МахIачхъала),  2.М. ГIаб­
дулхабиров (ЦIумада),  3.М.Коратов (ЦIумада),  М. 
Гъазиев (МахIачхъала).

48 кг. 1.Къ. Сиражудинов (ЦIумада), 2.М. Гъази­
мухIамадов (ЦIумада),  3.М. ХIажиясулаев  (ЦIумада), 
М. Шамхалов   (Болъихъ).

2003 соналъ гьаруразда гьоркьор:
51 кг. 1. М. Мурадов (Хасавюрт),  2. А. Пахрудинов 

(ЦIумада),  3. С. Шагьрудинов (ЦIумада), М. Рашидов 
(ЦIумада).

55 кг. 1.М. Жарулаев (МахIачхъала), 2. А. ГIубай­
дулаев (Болъихъ),  3. М. Халитов (МахIачхъала), М. 
Мурадов (Хасавюрт).                     

60 кг.  1.Н. МухIамадов, 2. Р.Дибиров, 3. М-Р. ГIу­
зайруев (лъабавго МахIачхъалаялдаса), ХI. Абакаров 
(ЦIумада), 

65 кг. 1.А.Завурбегов (ЦIумада), 2.А. МухIама­
дов, 3. М.Зубаиров, ГI. ХIасанов (лъабавго МахIач­
хъалаялдаса).

75 кг. 1.Э. ХIайбулаев (ЦIумада), 2.С. Шагьру­
динов (Гъизляр), 3.ХI. Абакаров (ЦIумада), З. ГIи­
сакъов  (МахIачхъала). 

95кг. 1.А. МутагIалиев (МахIачхъала), 2.Р.  ХIаби­
бов (ЦIумада),  3.Д.ГIисакъов  (МахIачхъала) ва ГI. 
МухIамадов (ЦIумада).

Чемпионазегун призеразе кьуна рекъонкколел 
даражабазул грамотаби, медалал, кубокал ва гIарцулал 
сайгъатал.

Командаялъулал хIасилал: тIоцебесеб бакI-ЦIумада, 
кIиабилеб-МахIачхъала ва лъабабилеб-Хасавюрт.

					   
 Шамил Сажидов, спортшколалъул методист 

 Таиландалъул бокс

 Эркенаб гугари


